
GEFILTREERDE WATER
Ons was, om die minste te sê, geskok. Daar is van ons inwoners se kinders wat nou hul bottels en selfs 20 liter houers by ons waterpunt kom volmaak, want by ons is dit mos verniet! Dit is totaal onaanvaarbaar!
Die water is vir ons inwoners en slegs een 5 liter houer op ’n slag. Help ons om die reël toe te pas sodat ons nie hierdie fasiliteit weer sal moet toemaak nie.

WATERBEPERKING
As dit by water kom steur sommige van ons inwoners hulle hoegenaamd nie aan die reëls nie. 
Ons praat van Randwaterraad en Munisipale reëls wat wetlik afdwingbaar is. Die Munisipale regulasies,   soos afgekondig in 2019, is steeds van krag. Geen tuinslange en geen besproeiing nie. Tog loop daar in ons oord water in die straat af vanweë besproeing. Dit gebeur in verskeie areas in die nagtelike en baie vroeë oggendure. Duidelik om te voorkom dat dit deur ander raakgesien word. Moet ons regtig nagtelike polisiëring instel? Die begin kan wees dat ons ’n lys maak van tuine waar die gras NET TE WELIG groei.

KOMBUIS
As u veranderinge maak op u spyskaart MAAR nie die kombuis minstens 24 uur voor die betrokke ete daarvan laat weet nie, sal die verandering NIE plaasvind NIE. Spyskaarte kan per e-pos gestuur word. Handig net u e-pos adres daarvoor in BY DIE KOMBUISKANTOOR. Indien u ’n nuwe inwoner is en enige onduidelikheid het ten opsigte van spyskaarte, bespreek van etes, aansit-etes, afhaal van etes, bestel of kanselleer van etes praat gerus met ons kombuisdirekteur Dienie Roets,  interkomlyn 6023. Sy help graag.

OORD- EN KOMBUISPERSONEEL
Daar word soms deur enkele van ons inwoners geskel/vloek op ons oord- en kombuispersoneel. Dis totaal onaanvaarbaar. Waar dit onder ons aandag gebring word sal baie streng opgetree word teen die betrokkenes.

BRAAIGELEENTHEDE
Ingebruikneming van ons braaiarea sal soos volg geskied oor 8 braai geleenthede. Kry u gratis kaartjie by ontvangs.
Let op die twee datums wat onderstreep is wat verander het as gevolg van botsings met ander aktiwiteite.
Donderdag  9 Februarie	Vanne van:  Van Rensburg tot Zagt
Maandag13 Februarie	Vanne van:  Pretorius tot Steyn
Donderdag 16 Februarie	Vanne van:  Ackhurst tot Buter
Dinsdag 21 Februarie		Vanne van:  Stip tot Van Nieuwenhuizen 
Woensdag 22 Februarie	Vanne van:  Jacobs tot Lubbe
Dinsdag 28 Februarie		Vanne van:  Carver tot Dunstan
Donderdag 2 Maart		Vanne van: Egen tot Hyman
NB:
In slegs verdienstelike gevalle, waar ’n inwoner nie ’n braai geleentheid sou kan bywoon nie,  kan u reël  om vir so’n persoon ’n kaartjie te bekom. U moet dan net self reël vir die ontvangs en aflewering van die ete. 

SOSIALE AANGELEENTHEDE
Clive Bruce se Mandjiedans op 14 Februarie in ons saal. Kom ondersteun en geniet die aand. Bespreek vroeg om teleurstelling te voorkom.

BALKONNE EN STOEPE BY WOONSTELLE
Daar sal vergader word met eienaars en ’n beleid sal opgestel word. Ons gaan begin met Blok B en gaan die eienaars en inwoners na ’n vergadering nooi om te besin oor die estetiese voorkoms van ons woonstelblokke se aansig. Dit het oor die jare nogal agteruitgegaan en die bestuur en baie inwoners is bekommerd daaroor.

GEDRAGSREËLS EN EKSKLUSIEWE GEBRUIKSAREAS 
Die gewysigde reëls is op ’n spesiale algemene ledevergadering goedgekeur. Dit  gaan duidelik oor GEBRUIKSAREAS en nie oor eiendomsreg nie. Strukture wat opgerig is op eklusiewe gebruiksareas staan nog altyd op gemeenskaplike eiendom, die struktuur is u eiendom en u is verantwoordelik vir die instandhouding en onderhoud van die strukture. Daar moet steeds te alle tye aansoek gedoen word vir enige strukturele veranderinge en toevoegings wat op gemeenskaplike eiendom opgerig of aangebring gaan word.  Die aansoekvorms daarvoor is by die kantoor beskikbaar en geen werk moet verrig word voordat dit nie deur oordbestuurder goedgekeur is nie.

HONDSDOLHEID
Dit is u plig om toe te sien dat u huisdiere honde en katte se inentings op datum is, maak veral seker dat hulle geënt is teen hondsdolheid voor 14 Februarie 2023. Hou dit jaarliks op datum.

PAALTJIEHEININGS
Alle nuwe paaltjieheinings wat opgerig gaan word (ook die wat vervang moet word) moet toestemming voor verkry word. Vorms by kantoor beskikbaar en moenie met werk begin VOOR toestemming deur oordbestuurder verleen is nie.
Alle nuwe paaltjieheinings en vervangings moet geskied met die gehersirkuleerde Plastiek tipe. Goedkoper as die hout, meer duursaam en het ‘n baie langer leeftyd.

